
ԱՄՓՈՓԱԹԵՐԹ
«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022 թվականի ֆինանսական համագործակցության մասին» համաձայնագրի նախագծի վերաբերյալ շահագրգիռ մարմինների առարկությունների և առաջարկությունների
	1. ՀՀ ֆինանսների նախարարություն
	05.04.2023թ․

	
	N 01/5-2/6038-2023

	 «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022 թվականի ֆինանսական համագործակցության մասին» hամաձայնագրի նախագծի (այսուհետ՝ Համաձայնագիր) 1-ին հոդվածի համաձայն՝ նախատեսվում է մինչև 12 մլն եվրոյի ֆինանսական օժանդակություն (վարկ) տրամադրել «Վերականգնվող էներգիայի ընդլայնում և էներգախնայողություն․ փուլ III» ծրագրի իրականացման համար: Համաձայնագիրը հանդիսանում է շրջանակային, որի ներքո հետագայում նախատեսվում է կնքել առանձին ֆինանսավորման կամ վարկային համաձայնագիր: 
Հաշվի առնելով Համաձայնագրի 2-րդ հոդվածի 3-րդ և 4-րդ կետերը (եթե վարկառուն կամ ֆինանսական օժանդակություն ստացողը Հայաստանի Հանրապետության կառավարությունը չէ, ապա Վերականգնման վարկերի բանկին տալիս է երաշխիք կնքվելիք պայմանագրերից բխող պարտավորությունների համար)՝ հիշյալ պայմանների ի հայտ գալը Հայաստանի Հանրապետության համար կառաջացնի ֆինանսական պարտավորությունների:
	Ընդունվել է:

	2.  ՀՀ արդարադատության նախարարություն
	10.03.2022թ․

	
	N /14.2/11907-2023

	Նախագծում թեև առկա չեն օրենքի փոփոխություն կամ նոր օրենքի ընդունում նախատեսող նորմեր, սակայն այն պարունակում է Հայաստանի Հանրապետության օրենքին հակասող նորմեր:
Մասնավորապես՝ Նախագծի 3-րդ հոդվածով նախատեսվում է, որ Հայաստանի Հանրապետության կառավարությունը Վերականգնման վարկերի բանկին ազատում է ուղղակի հարկերից, ինչը, սակայն, հակասում է ՀՀ հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով:
Միաժամանակ հայտնում ենք, որ Նախագիծը ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի դրույթներով, իսկ ֆինանսական կամ գույքային պարտավորություններ նախատեսելու դեպքում նույնպես Նախագիծը ենթակա կլինի վավերացման:
	Ընդունվել է:

2023 թվականի մարտի 2-ին Երևանում  ստորագրված «Գերմանական միջազգային համագործակցության ընկերություն» ՍՊԸ-ի (GIZ) և Վերականգնման վարկերի բանկի (KfW) տեղական գրասենյակներ հիմնելու վերաբերյալ համաձայնագրի 7-րդ կետի «գ» ենթակետով արդեն իսկ սահմանվում է, որ ՀՀ  կառավարությունը ՄՀԸ և ՎՎԲ կատարող կազմակերպություններին և նրանց գրասենյակներին  ազատում է բոլոր տեսակի ուղղակի հարկերից։

	3.  ՀՀ տարածքային կառավարման և ենթակառուցվածքների նախարարություն
	17.03.2023թ․

	
	N ԳՍ//7823-2023

	«Հայաստանի Հանրապետության Կառավարության և Գերմանիայի Դաշնային Հանրապետության Կառավարության միջև 2022թ. ֆինանսական համագործակցության մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է:

	4. ՀՀ արտաքին գործերի նախարարություն
	13.03.2023թ․

	
	N   1111/12189-23

	ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022 թվականի Ֆինանսական համագործակցության մասին» համաձայնագրի ստորագրումը։ 
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է:

	5. ՀՀ   պետական եկամուտների կոմիտե
	15.03.2023թ․

	
	N /5-5/15120-2023

	«Հայաստանի Հանրապետության կառավարության և Գերմանիայի Դաշնային Հան¬րապետության կառավարության միջև 2022թ. ֆինանսական համագործակցության մա¬սին» համաձայնագրի նախագծի վերաբերյալ հայտնում եմ, որ ՀՀ պետական եկամուտների կոմիտեի իրավասությունների մասով նախագծի վերաբերյալ առարկություններ չկան։
	Ընդունվել է:

	6. ՀՀ   ՀՀ կենտրոնական բանկ
	15.03.2023թ․

	
	N 16.4-07/207-23

	«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022թ. ֆինանսական համագործակցության մասին» համաձայնագրի նախագծի  վերաբերյալ Հայաստանի Հանրապետության կենտրոնական բանկը դիտարկումներ և առաջարկություններ չունի։
	Հայաստանի Հանրապետության և Գերմանիայի Դաշնային Հանրապետության կառավարությունների միջև ստորագրված ֆինանսական համաձայնագրերի շրջանակում Վերականգնման վարկերի բանկի (KfW) և ՀՀ կենտրոնական բանկի միջև երկարամյա և փոխվստահության վրա հիմնված համագործակցության արդյունքում իրականացվել են բազմաթիվ ծրագրեր։ Վերջիններս ուղղված են եղել ՀՀ փոքր և միջին ձեռնարկությունների զարգացմանը, գյուղատնտեսության ոլորտի աջակցությանը, բնակարանային շուկայի զարգացմանը, էներգաարդյունավետ վարկավորման, ինչպես նաև վերականգնվող էներգիայի ոլորտի խթանմանը և էապես նպաստել են ինչպես ՀՀ ֆինանսական համակարգի, այնպես էլ ՀՀ ՓՄՁ-ների և մասնավոր ներդրողների կայուն զարգացմանը։ Նշված ծրագրերի իրականացումը մշտապես ուղեկցվել է տեխնիկական աջակցությամբ, որի արդյունքում ստեղծվել են համապատասխան կարողություններ ծրագրերի գործընկեր ֆինանսական կազմակերպությունների և վերջնական շահառուների շրջանակում, ներդրվել են միջազգային փորձին համահունչ տեխնիկական չափանիշներ, բնապահպանական և սոցիալական ռիսկերի կառավարմանն ուղղված լավագույն ստանդարտներ։   
	Հաշվի առնելով Հայաստանի Հանրապետությունում վերականգնվող էներգիայի ոլորտը խթանելու և կայուն զարգացում ապահովելու անհրաժեշտությունը, նշված ոլորտում առկա մեծ պահանջարկն ու ներուժը, մինչ այժմ հայ-գերմանական երկարամյա համագործակցության շրջանակում KfW բանկի կողմից ֆինանսավորված և ՀՀ կենտրոնական բանկի կողմից իրականացված ծրագրերի դրական արդյունքն ու ազդեցությունն էներգետիկայի ոլորտի վրա՝ առաջարկում ենք ստորագրել «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022թ. ֆինանսական համագործակցության մասին» համաձայնագիրը։
	Ընդունվել է:




